
QORTI CIVILI PRIW'AWLA

ONOR. IMHALLEF TONI ABELA LL.D.

Seduta ta’ nhar il-Gimgha, 2 ta’ Lulju 2021
Numru 1

Rikors Numru 167/12TA

Ta’ Sardinia Company Limited (C-6974)
VS

Kummissarju tal-Artijiet, illum Awtorita’ tal-Artijiet, Kunsill Lokali
Tarxien, Transport Malta illum Awtorita’ ghat-Trasport fMalta,
Korporazzjoni tas-Servizzi tal-lima, u b’digriet tad-29 ta’ Marzu

2017 gie kjamat fil-kawza I-Ministru tat-Trasport u Infrastruttura.

[I-Qorti:
Rat ir-rikors ta’ Sardinia Company Limited (is-Socjeta Attric¢i) presentat fis-

7 ta’ Frar 2012 li permezz tieghu ppremettiet u talbet is-segwenti:

“Peress illi s-soc¢jeta’ rikorrenti hija I-proprjetarja ta’ porzjoni diviza ta’ art
tal-kejl superfi¢jali ta’ ¢irka hames mija tlieta u ghoxrin metri kwadri (523
metri kwadri, fi Triq George Caruana kantuniera ma’ Trig N. Caruana
Dingli, Tarxien (Dokument ‘A’), formanti parti minn art akbar konsistenti
fghalga, b’razzett maghha, denominata ‘Ta’ Sardina’ sive ‘Tal-Borg’ tal-
kejl ta’ ¢irka tminet elef u disa’ mitt metru kwadru illi s-soc¢jeta’ rikorrenti

xtrat u akkwistat b’kuntratt tas-27 ta’ Lulju 1984 fl-atti tan-Nutar Dottor
Alexander Sceberras Trigona (Dokument ‘B’);

Peress illi I-imsemmija porzjoni diviza ta’ art ittiehdet u ntuzat mill-Gvern
ghall-skopijiet pubbli¢i, stante illi sar gnien pubbliku fuq din I-istess art,
illum maghruf bl-isem ta’ Gnien Mark Farrugia, oltre illi nfethu partijiet mit-
toroq li jic¢irkondaw l-istess imsemmi gnien u inghaddew servizzi ta’ katusi
tal-ilma dana kollu fuq u tant I-istess art hawn fuq deskritta u appartenenti
lis-socjeta’ rikorrenti;

Peress illi I-imsemmi tehid u uzu tal-proprjeta’ hawn fuq deskritta sar mill-
konvenuti, jew minn min minnhom, minghajr gatt ma nharget I-ebda
dikjarazzjoni tal-President ta’ Malta ghall-esproprjazzjoni ta’ I-istess art,
minghajr ma gie ppubblikat ebda avviz fil-Gazzetta tal-Gvern skond id-
disposizzjonijiet tal-Ordinanza dwar |-akkwist tal-Artijiet ghall-Skopijiet
Pubbli¢i [Kapitolu 88 tal-Ligijiet ta’ Malta], minghajr ma gatt giet segwita I-
pro¢edura necessarja skont I-istess imsemmija Ordinanza, u minghajr ma
gatt sar trasferiment ta’ titolu tal-istess art a favur il-Gvern ul/jew il-
konvenuti, jew min minnhom.

Peress illi, ghar-ragunijiet hawn fuq esposti, l-istess art ghadha sallum
proprjeta’ esklussiva tas-socjeta’ rikorrenti, ghalkemm il-konvenuti, jew min
minnhom, ghadhom ged jokkupa l-art hawn fuq deskritta abbuzivament u
minghajr ebda titolu legali.

Peress illi s-soc¢jeta’ rikorrenti ghalhekk, fil-vesti taghha ta’ proprjetarja
assoluta tal-istess art hawn fuq deskritta, giet im¢ahhda mill-pussess u |-
uzu tal-istess art bhal sid tal-istess art, u konsegwentement ghandha I-
jedd li titlob lura l-istess art minghand il-konvenuti, jew minn min minnhom,
bhala I-pussessuri attwali tal-istess porzjoni ta’ art hawn fuq deskritta.

Peress illi ghalkemm debitament interpellati b’ittra uffi¢jali tas-27 ta’
Settembru 2011, fejn il-konvenuti gew interpellati sabiex jergghu jgieghdu
lis-socjeta’ rikorrenti fil-pussess tal-proprjeta’ taghha u li jersqu, fl-istess
zmien u waqt, ghal-likwidazzjoni u hlas sew tad-danni kagunati bl-agir
illegali tal-istess konvenuti, u sew tal-kumpens dovut ghall-okkupazzjoni
tal-istess prozjoni diviza ta’ art mill-istess konvenuti tul id-diversi snin li
ghaddew, il-konvenuti bagqghu inadempjenti minghajr ebda raguni valida
fil-ligi.

Tghid ghalhekk dina I-Onorabbli Qorti ghaliex m’ghandhiex, prevja kull
dikjarazzjoni nec¢essarja u opportuna:

1. Tiddeciedi u tiddikjara illi I-konvenuti jew min minnhom hadu pussess
tal-art hawn fuq deskritta illegalment u abbuzivament minghajr ebda
titolu jew dritt fil-ligi biex jaghmlu dan u ghadhom sallum jokkupaw |-
istess art illegalment u abbuzivament;

2. Konsegwentement tordna lill-konvenuti jew lil min minnhom sabiex, fiz-
zmien gasir u perentorju li jigi prefiss minn dina I-Onorabbli Qorti ghall-

istess skop, jergghu igieghdu l-istess art fl-istat originali taghha u i
jizgombraw mill-imsemmija porzjoni diviza ta’ art b’mod illi jirrintegraw
lis-socjeta’ rikorrenti fl-pussess esklussiv tal-istess proprjeta’ hawn fuq
deskritta;

Tiddeciedi u ttiddikjara illi in vista tas-suspost, il-konvenuti jew min
minnhom huma responsabbli ghad-danni sofferti mis-socjeta’ rikorrenti
kagunati mill-agir illegali u abbuziv tal-istess konvenuti, jew ta’ min
minnhom, u kif ukoll ghall-kumpens gust u adegwat dovut ghall-
okkupazzjoni u uzu tal-istess porzjoni diviza ta’ art mill-istess
konvenuti, jew minn minnhom, tul id-diversi snin illi I-istess art baqghet
fil-pussess tal-konvenuti jew ta’ min minnhom;

Tillikwida, okkorrendo bl-opera ta’ periti nominandi sew id-danni sofferti
minn u sew il-kumpens dovut lis-soc¢jeta’ rikorrenti ghar-ragunijiet
suesposti;

Tordna lill-konvenuti jew lil min minnhom li jhallsu lis-soc¢jeta’ rikorrenti
l-imsemmija danni u kumpens hekk likwidati.

Bl-ispejjez inkluz dawk tal-ittra ufficjali tas-27 ta’ Settembru 2011 u bl-
imghax dekorribbli fuq is-somma ta’ danni u kumpens likwidati b’effett mid-
data illi fiha |-konvenut, jew min minnhom, hadu I|-pussess abuziv tal-
proprjeta’ in kwistjoni sad-data tal-pagament effettiv, kontra I-konvenuti li
minn issa huma ngunti ghas-subizzjoni u b’riserva ghal kull azzjoni ulterjuri
spettanti lis-socjeta’ rikorrenti fil-konfront tal-konvenuti, jew ta’ min
minnhom, skont il-ligi.”

Rat ir-risposta guramentata ta’ L-Awtorita’ Ghat-Transport fMalta §ja’

Transport Malta (I-Awtorita’ konvenuta tat-Trasport) tas-27 ta’ Marzu 2012

li permezz taghha wiegbet is-segwenti:

“1.

llli in linea preliminari skond il-Kap. 499 tal-Ligijiet ta’ Malta, isem I-
Awtorita’ konvenuta huwa Awtorita’ ghat-Trasport fMalta.
Ghaldagstant ghall-korrettezza u ghal kull buon fini, ghandha ssir id-
debita korrezzjoni.

lli in linea preliminari |-Awtorita’ konvenuta m’ghandha ebda
konnessjoni ma dak li ged tghid is-socjeta’ attri¢i u ghalhekk mhiex il-
legittimu kontradittur u ghandha tigi lliberata mill-osservanza tal-
gudizzju bl-ispejjez kontra s-socjeta’ attrici.

llli sussidjarjament u minghajr pregudizzju ghas-suespost, I-
allegazzjonijiet u I-pretenzjonijiet tas-socjeta’ attri¢i kontra I-Awtorita’
konvenuta huma kompletament infondati fil-fatt u fid-dritt wu



Rik. Nru. 167/12TA

ghandhom jigu michuda bl-ispejjez u dana kif ser jirrizulta waqt is-
smiegh u t-trattazzjoni tal-kawza.

4. i sussidjarment u minghajr pregudizzju ghas-suespost, is-soc¢jeta’
attr¢i ghandha tipprova liema hija I-art mertu tal-kawza odjerna u kif
ukoll it-titlu taghha fuq dina I-istess art.

5. i minghajr pregudizzju ghas-suespost, mhuwiex assolutament c¢ar
mid-dokumenti esebiti, kif il-parti tal-proprjeta’ li s-soc¢jeta’ attri¢i qed
tghid li hija taghha permezz tal-pjanti esebiti fid-Dokument B u
notifikata lill-Awtorita’ konvenuta flimkien mar-rikors promotur
jikkombacaw mas-survey esebit mis-socjeta’ attrici a Dokument A u
notifikat lill-Awtorita’ konvenuta flimkien mar-rikors promotur.

6. i minghajr predudizzju ghas-suespost |-Awtorita’ konvenuta ma
ghamlet ebda att abbusiv u illegali kif allegat mis-socjeta’ attrici.

7. Wi minghajr pregudizzju ghas-suespost, I-Awtorita’ konvenuta mhiex
responsabbli ghall-ebda kumpens u ghal ebda danni u fi kwalunkwe
kaz u minghajr pregudizzju I-istess socjeta’ attrici ghandha
timminimizza d-danni.

Salv e¢cezzjonijiet ulterjuri.

Bl-ispejjez kontra s-socjeta’ attri¢i li hija minn issa ingunta in subizzjoni.”

Rat ir-risposta tal-Kunsill Lokali Hal Tarxien (il-Kunsill Konvenut) tat-28 ta’

Marzu 2012 li permezz taghha wiegeb is-segwenti:

“1. llli preliminarjament m’huwiex il-legittimu kontradittur;

2. i fil-mertu I-konvenut m’ghandu |-ebda pussess tal-art mertu tat-
talbiet attrici ghaliex gatt ma kien hemm devoluzzjoni ta’ din I-art mill-
gvern ¢entrali lill-Kunsill Lokali Tarxien;

U ghalhekk it-talbiet ghandhom ikunu mi¢huda.

Bl-ispejjez u bl-ingunzjoni ta’ |-attur in subizzjoni.”

Rat ir-risposta tal-Korporazzjoni ghas-Servizzi ta’ I-llma (il-Korporazzjoni

konvenuta) tat-2 ta’ April 2012 li permezz taghha wiegbet is-segwenti:

“1. llli |-korporazzjoni eccipjenti mhix il-legittimu kontradtiurru fdin il-
kawza stante li mhix il-persuna responsabli ghall-esproprijazzjoni de
quo;

2. i, jekk l-istess korporazzjoni eccipjenti ghandha xi katusi u/jew

pajpijiet mghoddijin fuq jew taht I-istess art indikata fir-rikors, dawn
gew mghoddijin mill-Gvern skond [-Att dwar il-Korporazzjoni ghas-
Servizzi ta’ I-llma (XXI/1991, illum Kap. 355) u ilhom hemm Zmien
twil;

3. llli, ghalhekk it-talbiet attri¢i fil-konfront ta’ I-istess korporazzjoni
eccipjenti huma nfondati fil-fatt u fid-dritt u ghandhom jigu mic¢huda, u
l-istess korporazzjoni ghandha tigi liberata mill-osservanza tal-
gudizzju, bl-ispejjez kollha kontra s-socjeta’ attrici;

4.  Salvi e¢cezzjonijiet ulterjuri.”

Rat ir-risposta guramentata tal-Awtorita’ tal-Artijiet gja’” Kummissarju tal-
Artijiet (I-Awtorita’ konvenuta tal-Artijiet) tat-8 ta’ Gunju 2012 |i permezz

taghha wiegbet is-segwenti:

‘i in via preliminari jigi eccepit illi I-Kummissarju tal-Artijiet mhuwiex
legittimu kontradittur fdin il-kawza u dan stante |li ma kienx hu li ddecieda
fejn sar isir dan il-progett partikolari jew li wettaq ix-xoghlijiet li taw lok
ghar-rikors promotur;

llli preliminarjament ukoll |-esponent jirrileva li hu gatt ma gie ffac¢jat
b’talba minn xi awtorita’ pubblika sabiex jesproprja l-art li saret referenza
ghaliha fir-rikors promotur;

llli I-Kummissarju tal-Artijiet m’huwiex |-awtorita’ kompetenti sabiex tiehu
decizjonijiet dwar fejn ghandhom isiru progetti pubbli¢i jew minn fejn
ghandhom jghaddu toroq godda fil-paijjiz, u kull meta jkun hemm il-htiega li
jsiru progetti jew xoghlijiet ta’ din ix-xorta, hi l-awtorita’ li tkun trid taghmel
dawn ix-xoghljiet li taghmel talba mal-Kummissarju tal-Artijiet sabiex iniedi
I-procedura tal-espoprju, u dan wara li |-flus li ser jithallsu bhala kumpens
ghal dik l-art jigu ddepozitati mill-awtorita’ li ser taghmel ix-xoghlijiet f'kont
bankarju;

llli mir-rekords tad-Dipartiment jidher li fil-fatt veru Ili d-Dikjarazzjoni
Presidenzjali u I-avviz fil-Gazzetta tal-Gvern relevanti ghadhom ma hargux
u dan minhabba li qatt ma kien hemm talba sabiex jinbdew il-pro¢eduri
relevanti ghall-esproprju tal-art;

llli sabiex I-esponent ikun jista’ jipprocedi tal-esproprju, mhux biss f'dan il-
kaz, izda fkull kaz, irid I-ewwel ikollu talba biex jesproprja ghal skop

pubbliku, u wara jkun infurmat bi provi dokumentarji min huma s-sidien tal-
art in kwistjoni;

lli la darba I-esponent ikollu konferma tat-titolu huwa joffri I-kumpens li jgis
gust ghall-esproprjazzjoni u dawk li jkunu intitolati ghall-kumpens ikunu
jistghu jew jaccettaw il-kumpens jew jikkontestaw |-ammont bi proc¢eduri
qguddiem il-Bord tal-Arbitragg dwar Artijiet;

Salvi e¢cezzjonijiet ulterjuri.”

Rat li b’'digriet tad-29 ta’ Marzu 2017 gie kjamat fil-Kawza il-Ministru tat-

Trasport u Infrastruttura.

Rat ir-risposta guramentata tal-Ministru imsemmi (I-Konvenut Ministru)

tad-9 ta’ Frar 2018 li permezz taghha wiegeb is-segwenti:

“lli I-ec¢ezzjonijiet tal-esponent hawn taht elenkati geghdin jinghataw
minghajr pregudizzju ghal xulxin:

Eccezzjonijiet Preliminari

1.

llli preliminarjament, |-esponent jecepixxi illi t-terminu sabiex tigi
pprezentata risposta jibda jidekorri gialadarba illi r-rikorrent johrog
notifika fil-konfront tal-Avukat Generali u dan ai termini tal-Artikolu
181B (3) tal-Kapitolu 12 tal-Ligijiet ta’ Malta. L-esponent jirrileva illi |-
Avukat Generali gie nnotifikat bid-digriet tas-27 ta’ Marzu 2017 biss
fit-22 ta’ Jannar 2018. Ghaldagstant I-esponent umilment jirrileva illi
huwa mhuwiex kontumacja kif inkorrettament huwa indikat fil-verbal
tal-kawza odjerna ta’ dina I-Onorabbli Qorti tat-12 ta’ Mejju 2017;

llli in linea preliminari, I-esponent jecepixxi illi dak li gieghed jintalab
mis-soc¢jeta’ rikorrenti, bid-dhul fis-sehh tal-Artikolu 67 tal-Kap. 573
jaga’ fil-gurisdizzjoni tal-Bord tal-Arbitragg bil-konsegwenza Ii dina I-
Onorabbli Qorti ma ghandhiex aktar gurisdizzjoni tiddeciedi I-azzjoni
odjerna u ghalhekk I-azzjoni odjerna ghandha tintbaghat minn dina I-
Onorabbli Qorti guddiem I-imsemmi Bord tal-Arbitragg;

llli in linea preliminari |-esponent jissottometti illi huwa mhuwiex il-
legittimu kontradittur ghat-talbiet tar-rikorrenti u dan ai termini tal-
artikolu 181B (1) tal-Kap 12 tal-ligijiet ta’ Malta;

llli di piu’ johrog ¢ar mill-qari tar-rikors guramentat illi I-esponent ma
ha l-ebda decizjoni fil-konfront tar-rikorrent, wisq anqgas ghamel xi
ordni sabiex I-art mertu tal-kawza odjerna ittiehdet mir-rikorrent;

4. i fir-rigward tad-danni li geghdin jippretendu r-rikorrenti, dawn huma
preskritti ai termini tal-Artikolu 2153 tal-Kodici Civili;

Eccezzjonijiet fil-Mertu

1. i t-talbiet attrici huma infondati fil-fatt u fil-ligi u ghandhom jigu
michuda bl-ispejjez kontra r-rikorrent;

2. llli I-esponent jecepixxi illi ai termini tal-Artikolu 158(3)(¢) tal-Kapitolu
12 tal-Ligijiet ta’ Malta, jigi dikjarat illi I-fatti kif dikjarati mir-rikorrent
geghdin jigu kkontestati u jehtieg illi jigu pruvati;

3. llli sussidjarjament u minghajr pregudizzju ghas-suespost, is-socjeta’
attrici ghandha tipprova liema hija |-art mertu tal-kawza odjerna u kif
ukoll it-titolu taghha fuq dina I-istess art;

4. Il minghajr pregudizzju ghas-suespost, |-esponent ma ghamel ebda
att abbusiv u illegali kif allegat mis-so¢jeta’ attrici;

5. llli in kwantu t-talba ghad-danni, l-esponent m’huwiex responsabbli
ghall-ebda kumpens u danni kif allegati fir-rikors guramentat in
risposta;

6. Salv e¢¢ezzjonijiet ulterjuri.

Bl-ispejjez kollha kontra r-rikorrent.”

Rat id-digriet taghha tal-11 ta’ April 2019;

Rat is-Sentenza parzjali taghha tal-20 ta’ Jannar 2020;

Rat in-nota tal-Konvenuta Awtorita’ li permezz taghha eccepiet

ulterjorament is-segwenti: (vide a’ fol 283)

“ll-karenza tal-interess guridiku tas-socjeta™ attrici li tkompli b’din il-kawza
kif intavolata u dan stante I-fatt li I-istess socjeta” attrici fil-mori ta’ din il-
kawza intavolat kawza ohra bl-ismijiet Ta’ Sardinia Company Limited vs L-
Awtorita’ tal-Artijiet Rik Nru 8/2018 FDP fuq I-istess att ghal dak tal-kawza
odjerna, u li jindika wkoll li s-socjeta” attrici ged tfittex rimedju legali iehor li
huwa fkunflitt dirett ma dak mitlub go din il-kawza. Jekk tigi deciza
tezawrixxi I-mertu ta’ din il-kawza.”

Rat in-nota tal-Konvenuta Awtorita’ Tat-Trasport li permezz eccepiet
ulterjorament ukoll in-nuqqgas ta’ interess guridiku tas-Socjeta’ Attrici u

dan kif jirrizulta mill-verbal tad-29 ta’ Settembru 2020;

Rat in-noti ta’ osservazzjonijiet tal-partijiet involuti fdin I-e¢cezzjoni
ulterjuri ta’ nugqgas ta’ interess guridiku tas-Socjeta’ Attric¢i li tkompli din il-

kawza;

Rat |-atti u dokumenti kollha tal-Kawza;

Semghet lill-abbli difensuri tal-partijiet jittrattaw l|-ec¢ezzjoni imsemmija

fis-seduta tal-10 ta’ Mejju 2021;

Rat li |-Kawza thalliet ghal-lum ghal decizjoni dwar |-e¢¢ezzjoni fuq

Imsemmija.

Punti ta’ fatti

ll-Kawza li ghandha quddiemha din il-Qorti tittratta t-tehid tal-art mertu tal-
kawza mill-Gvern ta’ Malta ghal skopijiet pubbli¢i. Din I|-art tappartjeni lis-
Socjeta’ Attrici. Din ged tikkontendi li t-tehid taghha kien wiehed illegali u
abbuziv minghajr titolu jew dritt fil-ligi mill-Awtoritajiet konvenuti jew min
minnhom u li ghalhekk sal-lum jokkupaw I-istess art illegalment u
abbuzivament.  Fil-mument li saret il-kawza din il-materja kienet
prinCipalment regolata mill-Ordinanza dwar |-Akkwist tal-Artijiet ghal

Skopijiet Pubbli¢i u ¢ioe’ Kap 88 tal-Ligjiet ta’ Malta.

Il-Kawza saret fis-7 ta’ Frar 2012. Dak in-nhar ma kien hemm ebda
dubbiju li din il-Qorti, fid-dawl tal-ligijiet vigenti fdak iz-zmien, fost ohrajn I-
Ordinanza fuq imsemmija, mhux biss kellha gurisdizzjoni u kompetenza li
tisma’ u tiddec¢iedi dwar il-mertu, u fuq dan il-punt diga’ inghatat sentenza
parzjali f'din il-Kawza fl-20 ta’ Jannar 2020, izda huwa ukoll inkontestat, li
sal-mument li kien ghadu ma dahalx fis-sehh il-Kap 573 tal-ligijiet ta’
Malta, is-Soc¢jeta’ Attrici kellha ukoll kull interess guridiku skont il-ligi u
taghlim gurisprudenzjali ta’ dawn il-Qrati. Fil-mori tal-kawza I-Konvenuta
Awtorita’ li permezz taghha eccepiet ulterjorament is-segwenti: Il-karenza
tal-interess guridiku tas-socjeta’ attrici li tkompli b’din il-kawza kif
intavolata u dan stante I|-fatt |i I-istess socjeta” attrici fil-mori ta’ din il-
kawza intavolat kawza ohra bl-ismijiet Ta’ Sardinia Company Limited vs
L-Awtorita™ tal-Artijiet Rik Nru 8/2018 FDP fuq I-istess att ghal dak tal-
kawza odjerna, u li jindika wkoll li s-socjeta’” attrici ged tfittex rimedju legali
iehor li huwa fkunflitt dirett ma dak mitlub go din il-kawza. Jekk tigi
deciza tezawrixxi |-mertu ta’ din il-kawza. (vide a’ fol 283). Din I-
eccezzjoni ulterjuri inghatat ukoll mill-Konvenuta Awtorita’ tat-Trasport u

dan kif jirrizulta mill-verbal tad-29 ta’ Settembru 2020.

Punti legali

L-argument tal-Konvenuti huwa wiehed sempli¢i. Galadarba li s-Socjeta’
Attrici ghazlet li tistitwixxi procduri quddiem il-Bord tal-Arbitragg tal-Artijiet

biex tottjeni rimedju tanht il-Kap 573 tal-ligijiet ta’ Malta, b’talbiet pjuttost

identic¢i ghal dak Ii diga’ kienu pendenti quddiem il-Qrati ordinarji permezz
ta’ din il-kawza, din tilfet kull interess guridiku biex tkompli din il-kawza.
Seta’ kellha interess guridiku sakemm ma ghamlitx il-pro¢eduri novelli.
Anzi, uhud mill-konvenuti jargumentaw li dan jammonta ghall-abbandun
ta’ dawn il-proceduri. Ghalhekk din il-Qorti, l-ewwel ser titratta I-

abbandun tal-pro¢eduri u wara I-punt tal-interess guridiku.

L-abbandun

Dan l-argument isostnuh |-Awtorita’ tal-Artijiet, I-Awtorita’ Tat-Trasport u

kif ukoll il-Kunsill Lokali ta’ Fal-Tarxien (a’ fol 341 u 356).

[I-Qorti tiddistingwi bejn zewg definizzjonijiet tal-kelma abbandun, fsens
wisgha, kif bhal donnhom qged jikkontendu I-konvenuti, u dak tekniko
legali meta kawza tkun abbandunata bil-konsegwenza li tigi kkancellata
mill-Qorti fis-sitwazzjonijiet previsti mil-ligi. F'dan ir-rigward issir referenza
ghal dak li galet il-Prim Awla (Sede Kostituzzjonali) fis-Sentenza
taghha tal-24 ta’ Novembru 2020 per imhallef Grazio Mercieca fl-
ismijiet Patrick Spiteri -vs- Avukat tal-Istat. Dik il-Qorti qalet hekk:

“B’danakollu, dik I-istess kawza giet abbandunata mir-rikorrent. Ghalhekk

ma tistax terga’ titgieghed fuq il-lista tal-kawzi biex tinstama’ mill-gdid
ghaliex irrikorrent stess irrinunzja definittivament ghaliha”.(Emfazi tal-
Qorti). Minn dan il-bran johrog car, li biex kawza f'sens legali titgies

abbandunata irid ikun hemm att ¢ar univoku kif trid il-ligi bhal meta I-Attur

icedi I-Kawza skont artikolu 906(1) tal-Kap 12 tal-ligijiet ta’ Malta fis-sens

li jkun ged jirrinunzja ghalihom.

Mod iehor kif titgies li Kawza tkun abbandunata huwa meta tmur dezerta.
L-Istitut tad-dezerzjoni tal-kawzi huwa regolat b’'Titolu ghalih. Dan I-Istitut
jahseb ghall-mod partikolari kif kawza tintemm minhabba li tkun tgieset
abbandunata minn min bdiha. L-effetti ta’ l-applikazzjoni ta’ dawn ir-
regoli, fl-ewwel istanza, jkunu li I-kawza tintemm imma ma jintemmx
maghha I-jedd Ii l-attur jibda proc¢eduri ohrajn godda dwar I-istess
kwistjoni jekk kemme-il darba jkun ghadu fiz-zmien li jaghmel dan. L-
artikolu 963(6) tal-Kap 12 tal-ligijiet ta’ Malta jahseb ghal dan kollu (Ara
Sentenza tal- P.A per Imhallef Joseph R. Micallef tas-7 ta’ Novembru,

2002 fl-ismijiet Awtorita’ Tad-Djar -vs- Anthony Abela).

Ghalhekk sa fejn jirrigwarda l-asserzjoni ta’ abbandun tal-kawza fis-sens

kif trid il-ligi, il-Konvenuti ma ghandhomx ragun.

Interess Guridiku

Bhal ma diga’ kellha okkazjoni tosserva din il-Qorti fis-Sentenza parzjali
taghha tal-20 ta’ Jannar 2020 din il-ligi ma tipprovdix b’'mod transitorju
ghall-Kawzi quddiem il-Qrati ordinarji li kienu pendenti qabel dahlet fis-
sehh. Fejn deherlu |-legislatur provda espressament fir-rigward ix-xorta

ta’ kawzi pendenti.

Artiklu 78. (1) tal-Kap 573 provda li “Pro¢eduri pendenti quddiem il-Bord
tal-Arbitragg qabel il-bidu fis-sehh ta’ dan I-Att ghandhom ikomplu jkunu
regolati bil-ligijiet sostantivi li kienu fis-sehh qabel il-bidu fis-sehh ta’ dan I-
Att, sakemm is-sid ma jindikax permezz ta’ nota bil-miktub imressqa fl-atti
tal-proceduri quddiem il-Bord tal-Arbitragg li huwa jixtieq Ii I-proc¢eduri jigu
decizi skont id-dispozizzjonijiet ta’ dan I-Att.” Din |-ghazla ma nghatatx il
dawk li kienu lahqu istitwew proc¢eduri bhal dawk li ghandha quddiemha

din il-Qorti.

ll-prin¢ipju applikabbli fkazijiet bhal dawn, kemme-il darba trattat minn
dawn il-Qrati, li ligi gdida ghandha tipprovdi in via transitorja ghal-ligijiet i
Jjkunu geghdin jigu abrogati jew emendati partikularment fil-kuntest tar-
retroattivita’ tal-ligijiet. ~ F’dan ir-rigward jidher li huwa §eneralment
rikonoxxut mill-Qrati li r-regola li ghandha tipprevali fmaterja ta’
retroattivita® ta’ ligijiet hija dik pronunzjata minn din il-Qorti, fis-Sentenza
tas-26 ta’ Frar 1954 fil-kawza fl-ismijiet Edgar Baldacchino et vs Onor
Dr. Tommaso Caruana Demajo LL.D. noe et. Hemm gie ritenut li meta
fligi li tohro§ ma jkunx hemm klawsola retroattiva, u |-kliem taghha ma
jkunx jipprescrivi retroattivita’, dik il-ligi ma ghandhiex ikollha effett
retroattiv, lanqas jekk tkun ta’ interess jew ordni pubbliku. Aktar minn
hekk biex ligi jkollha effett retroattiv, jehtieg li dan I-effett jirrizulta b’mod |-
aktar c¢ar, u ghaldagstant, fid-dubbju ghandu jkun eskluz. IlI-kuncett ta’
retroattivita jsib ukoll applikazzjoni fproc¢eduri gja mibdija billi fil-kaz u fir-

rigward ta’ proc¢edimenti pendenti I-ligi I-gdida ma tistax ikollha effetti

retroattivi.  Ir-retroattivita™ ghandha biss tkun applikata fir-rigward ta’
Kawzi pendenti jekk din tkun espressament sancita’ mil-ligi gdida. (Ara
Sentenzi: Prim Awla tal-Qorti Civili fis-sentenza tad-29 ta’ Ottubru
1959 fl-ismijiet Joseph Caruana Curran noe -vs- Anthony Camilleri
noe; Prim Awla tat-3 ta’ Dicembru 1947 fl-ismijiet Dottor Filippo
Nicolo Buttigieg et -vs- Maggur Gerard C. Gatt R.M.A; Prim Awla tas-
26 ta’ Frar 1954 fil-kawza fl-ismijiet Edgar Baldacchino et -vs- Onor
Dr. Tommaso Caruana Demajo LL.D. noe). Ghalhekk fis-silenzju tal-ligi
[-gdida dwar I-aspett li ged ikun trattat b’din is-sentenza, hija din il-Qorti i
trid tasal ghall-konkluzjonijiet taghha. Li kieku dik il-Ligi tat |-ghazla lis-
Socjeta’ Attrici, li nghataw lil dawk li diga’ kellhom talbiet quddiem il-Bord
tal-Arbitragg skont artikolu 78(1) u (2) tal-Kap 573 tal-ligijiet ta’ Malta,
kieku gew evitati inkonvenjenzi zejda u bla bzonn, partikolarment ghas-

Socjeta’ Attrici.

[I-Qorti ged taghmel dawn I|-osservazzjonijiet anke fid-dawl, li din il-
problema gamet hames snin wara li bdiet din il-Kawza biex is-Socjeta’
Attrici tajjeb jew hazzin spi¢cat vittma tan-nuqqasijiet u karenzi fil-ligi.
Bizzejjed jinghad li diga’ inhela hafna hin sabiex inghatat is-sentenza

parzjali fug imsemmija b’konsegwenza ta’ din il-karenza fil-ligi.

ll-konvenuti invokaw ukoll il-prin¢ipju electa una via non datur recursus ad
alteram. Dan il-principju huwa applikabbli meta jinghtazlu zewg binar;ji ta’

pretensjonijiet u/jew difizi b’'mod kontemporanju u kumulattivi fl-istess

gudizzju. Dan il-prin¢ipju huwa applikat fil-kaz fejn azzjoni tkun neboluza

jew id-difiza tkun ekwivokanti.

Dan mhux il-kaz li ghandha quddiemha din il-Qorti. Huwa minnu li hemm
zewq proceduri separati, anke jekk fuq Il-istess mertu, izda dan ma jfissirx
necessarjament li ai fini ta’ din il-massima hemm kontradittorjeta’. Aktar
minn hekk, anke kieku stess dan il-principju jigi interpretat mod iehor, biex
jitgangal, trid tkun tesisti |-possibilta’ tax-xelta ta’ azzjoni jew proc¢edura
ohra, fiF-mument meta tkun saret il-Kawza. Dawn il-pro¢eduri huma
antecedenti ghal dawk li bdiet is-Socjeta’ Attrici quddiem il-Bord tal-

Arbitragg tant il-ligi I-gdida.

Kwantu ghal dak li jirrigwarda l-interess guridiku tas-Socjeta’ Attri¢i fdawn
il-pro¢eduri dawn il-Qrati taghna dejjem segwew fost ohrajn id-definizzjoni
ta’ Mattirolo u Mortara u cioe’ li I-interess irid ikun guridiku, cioe’ bbazat
fug xi dritt pretiz lez tal-Atturi. (Mattirolo Vol. | pag.50; Mortara Voll
p.588;). Di fatti Mattirolo jispjega li qabel xejn li “L’azione compete
Soltanto e tutela dei diritti; I'interesse e’ scompagnato dal diritto, non vi ha
azione, non guidizio possibile; cosi che, per istituire un giudizio, non basta
che un fatto d’altro pregudichi | nostri interessi, ma occorre che questo
fatto arrechi un danno giuridico, che non esiste se non e’ ‘injuria datum’,
se cioe” non e prodotto da chi esorbitando dalla sfera del diritto proprio,

offende un nostro diritto.”

Apparti dan biex wiehed jista’ jinghad li ghandu interess guridiku li
jipproponi azzjoni, hemm bzonn li I-kawza li jipproponi tkun tista
tipproducilu rizultat utli jew vantaggjuz ghalih. L-interess guridiku jrid ikun
ukoll reali u attwali u ghandu jiskaturixxi minn vjolazzjoni jew theddida ta’
vjolazzjoni ta’ xi dritt li jappartjeni lill-persuna u f'dan is-sens ghalhekk jrid
ukoll ikun personali. Fl-ahhar nett trid tivverifika ruhha r-rabta guridika
bejn I-ghemil abbusiv u illegali allegatament kommess mill-konvenut u d-
danni jew almenu I-pregudizzju allegatament ikun sofriet mill-persuna li
tipproponi |-Kawza konsegwenzjali ghal dan |-ghemil. (Ara fost ohrajn
Sentenzi fl-ismijiet Alexander Eminyan -vs- John Mousu’ pro et
nomine dec¢iza mill-Qorti tal-Appell Superjuri fit-28 ta’ Frar, 1997
[LXXXI-11-429]; Qorti tal-Appell fl-ismijiet Maria Tabone et -vs-
Joseph Schembri dec¢iza fit-30 ta’ Jannar 2007 u kif ukoll dik fl-
ismijiet Giulia Maria Millard -vs- George Said et noe dec¢iza mill-Qorti

tal-Appell Superjuri [LXXII-III- 299]).

lI-Qorti hasbet fit-tul dwar dan l-aspett tal-Kawza tenut kont li |-bidla i
sehnet fil-ligi matul il-Kawza ma gabithiex b’idejha s-Socjeta’ Attri¢i. Li
kieku dik il-bidla hasbet ghal kawzi bhal dik li ghandha quddiemha din il-
Qorti, it-trajettorja tal-process li hadet din il-Kawza ma kienitx tkun
dagshekk penuza. L-angas ma tlum lill-istess Socjeta’ li ressqget I-azzjoni
taghha quddiem il-Bord tal-Arbitragg taht il-ligi gdida ghax minn ezami tar-
rimedji li toffri, il-Qorti ma teskludix li jistghu ikunu aktar vantaggjuzi minn

dawk Ii joffri I-Kap 88 tal-Ligijiet ta’ Malta fost ohrajn danni morali. lzda

biex ikunu hekk vantaggjuzi jridu jirrikorru I-elementi kollha tal-artikolu 63
tal-Kap 573 tal-ligijiet ta’ Malta. Ma hux il-kompitu ta’ din il-Qorti i
toqghod tidhol fil-mertu ta’ jekk jirrikorrux I-elementi kollha ghaliex dik hija
materja li ghad trid tigi kkunsidrata mill-Bord ta’ Arbitragg li gie adit
appositament sabiex jiehu konjizzjoni tal-materja. Imma din il-Qorti ma
hiex konvinta, li bil-mod kif saret il-ligi, ta’ bilfors li ser jinghataw ir-rimed;i
li altrimenti jinghataw dejjem minn dawn il-Qrati fit-termini tal-azzjoni

ordinarja li ged tkun esperita fdin il-Kawza.

lI-Kawza li ghandha quddiemha din il-Qorti hija tax-xorta possessorja u
mhux xi azzjoni ohra rejali. Meta din il-Qorti gieset l-aspetti kollha tac¢-
cirkostanzi xejn cari ta’ dawk il-Kawzi li kienu pendenti gabel ma danhlet il-
ligi I-gdida, u tenut li dik il-ligi ma hasbitx ghalihom, tasal ghall-
konkluzjoni, li s-Socjeta’ Attrici ghad ghandha interess uridiku li tkompli
b’din il-Kawza. Jekk din il-Kawza ghandhiex tistenna I-ezitu tal-pro¢eduri
guddiem il-Bord tal-Arbitragg hija kwistjoni ohra. Dan qed jinghad fid-
dawl li quddiem din il-Qorti ghad hemm pendenti rikors tas-Socjeta’ Attrici

fdan is-sens.

Ghaldagstant ghar-ragunijiet fug imsemmija din il-Qorti geghdha taqta’ u

tiddeciedi bil-mod segwenti:

Tichad l-eccezzjoni ulterjuri ta’ nuggas ta’ interess Juridiku tal-konvenuti

fug imsemmija.

Spejjes ta’ din is-Sentenza parzjali a’ karigu tal-konvenuti.

Imhallef Toni Abela

Deputat Registratur

